
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
So S মানিক রচনাসমগ্ৰ
বুঝিয়ে বলে। সোজা কথাটা বুঝতে পার না ? সব কিছুতে নগেনেরও সমান ভাগ। ঝরণা ওকে খেলাচ্ছে
ভোলাচ্ছে ওই ভাগটার লোভে।। নগেনকে টের পেতে দেয় না-সম্পত্তির ভাগটাই আসল, নগেন আসল নয় টের পেতে দিলে কি রক্ষা থাকবে ? একেবারে বিগড়ে গিয়ে হাতছাড়া হয়ে যাবে। নগেন ।
কিছুই করব না ? কিছুই করবে না। শুধু স্নেহ দেখাবে, বিবেচনা দেখাবে। রোগা হয়ে যাচ্ছে বলে মাছ দুধ মাংস খাওয়াবে, বেড়ানো দরকার বলে কাশ্মীর বেড়াতে পাঠাবে
মোহনের মুখ দেখিয়া সন্ধ্যা গলা নামাইয়া বলে, একালের ছেলে তো ? অনেক কিছু জানে বোঝে। কর্তালি করতে গিয়ে ওর রোখি চাপিয়ে দিয়ে না, বিচার বুদ্ধি চুলোয় দেবার ঝোক চাপিয়ো না। ঝরণার খেলা নিজে বুঝে নিজেকে ও সামলে নেবে। এ সুযোগটা ওকে তোমায় দিতেই হবে।
মোহন আচমকা জিজ্ঞাসা করে, কি দিন। এখানে থাকবে ? সন্ধ্যার মুখে রাত্রির কালো ছায়া নামিয়া আসে। কে জানে। কদিনে পেটে ছেলে আসবে বলা যায় কি ? তারপর দশমাস দশদিন। ছেলেটাকে পাঁচ ছ মাসের না করে নড়তে পারব কি ?
সন্ধ্যা যেন ধরিয়া লইয়াছে তার ছেলেই হইবে।--যেহেতু চিন্ময় ছেলে চায় মেয়ে যেন তার शष्ठ १ों का !
আজকাল নতুন পরিবেশে যখন সামাজিক, পারিবারিক, দৈহিক ও মানসিক জীবন অনেকটা নির্দিষ্ট বুপি পাইয়াছে, মোহন মাঝে মাঝে শহরে বাস করিতে আসার উদ্দেশ্যের কথা ভাবিতে চেষ্টা করে।
গ্রাম ছাড়িয়া কেন সেন শহরে রাস করিতে আসিয়াছিল ? সভ্যতার সুখসুবিধা ভোগ করিতে আর সেই সুখসুবিধা যারা পুরামাত্রায় ভোগ করে তাদের সঙ্গে মিলিতে মিশিতে এবং অর্থে পাৰ্জন করিতে ?
কারণটা এখন অসম্পূর্ণ অর্থহীন মনে হয়। গ্রামে বসিয়া দিনের পর দিন সে কি কল্পনা করিয়াছিল মোট পথে হাঁটার বদলে পিচঢালা পথে মোটর হাঁকানো আর গরিব অশিক্ষিত মানুষের বদলে ধনী সুশিক্ষিত মানুষের সঙ্গে মেলামেশা করার ? এ তো পুণ্য বা শান্তি লাভের চিস্তা বাদ দিয়া তীর্থবাসের ভূয়া কল্পনার মতো।
শহরের বাড়ি, গাড়ি, সঙ্গী, সাথি, সুখ, সুবিধা, আনন্দ, উৎসবের জন্য সে লুব্ধ ছিল, এ সব নতুনত্ব ও পরিবর্তন কল্পনাও করিত সর্বদা-অন্য কিছুর আশায়। এ সব ছিল আনুষঙ্গিক, আসল কল্পনা নয়। কী যেন গড়িয়া তোলার আয়োজনের মতো শহরের জীবনকে সে কল্পনা করিত।
সে কথা আজ কিছুতেই মনে করিতে পারে না। ভাবিতে ভাবিতে মাথা গরম হইয়া উঠে, উদ্দেশ্যহীন ব্যর্থ মনে হয় জীবন, অস্পষ্ট ইঙ্গিতের মতোও সে স্মরণ করিতে পারে না। কী চাহিয়া শহরে বাস করিতে আসিয়াছিল। অথচ এটুকু বেশ ভালোভাবেই মনে পড়ে যে তখন সেই উদ্দেশ্যই মিশিয়া থাকিন্তু তার সমস্ত ভাবনা চিন্তায়, তার প্রেরণা সে অনুভব করিত স্পষ্ট।
আজ কেন খোঁজ পায় না ? স্বতন্ত্র অস্তিত্ব ছিল না বলিয়া ? স্বাদের মতো শুধু কল্পনা আর অনুভূতিতে মিশিয়া থাকিত বলিয়া ? বাস্তব রূপ দিবার চেষ্টা আরম্ভ করা মাত্র বাস্তবতার সংস্পর্শে সে স্বাদ নষ্ট হইয়া গিয়াছে ?

		 এই পাতা শেষ সম্পাদিত হয়েছে ১৮:৫৪টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

